OSPAKIZUNA

Sinodoa dela eta, Ospakizuna egiteko gidoi-proposamena

Ohargileak

Sarrerako prozesioa

Hasierako abestia

Ongi etorri. Gure elizbarrutiko eliz elkarteak bizi duen gertaera berezi eta
garrantzitsua dela eta (Sinodoa, alegia), bildu gera gaur gure Jaun piztuaren
inguruan, eliz elkarte egin gaituelako Jainkoari eskerrak ematera, eliz elkarte
izatearen poza azaltzera eta elkarte honek Jaunagandik hartu duen egitekoa
betetzeko Espiritu Santuaren dohaina eskatzera. Ospakizun honetan parte
hartzea egokiera dugu kristau-bidea elkarrekin ibiltzera Jainkoak nola
deitzen gaituen entzuteko, kristau-bide hori Jesusen hitzaren argiari jarraituz
nola egin behar dugun gogoratzeko eta, horretako ezinbestekoa dugun
Espirituaren dohaina eskatzeko. Horrela, otoitzaren ahalmenez, indartu egin
nahi dugu, sinodo-giroan jarduteko, senitarte gerala erakusteko eta gure
herrian Ebanjelioa bizi eta eskaintzeko gogoa bizkortu eta konpromisoa
berritzeko.

Oharpena egin ondoren, gurutzea (nahi bada, zirialek lagunduta) aurretik dela eta,
ondoren, irakurle batek (edota, diakonoak) Irakurgaiak liburua jasoa daramala,
elizara (nahiz batzartokira) sartuko dira prozesioan batzarburua eta irakurleak, eta
bakoitza bere tokian kokatuko da. Bitarte guztian, batzartuek sarrerako abestia
kantatuko dute, abeslariren batek lagundurik.

Prozesio honetan, eliz elkartearen iruditzat, parte har dezakete honako beste hauek
ere:
% Parrokiako batzorde bakoitzeko ordezkari banak...
edo
+ pastoral barrutia osatzen duten parrokietako ordezkari banak...
edo
+ artziprestalde bakoitzeko ordezkari banak...

“Ordezkari” hauek eskuetan kandela (gorri) bana piztua eraman dezakete.
Irakurgaiak liburua daramanaren ondoren joango dira prozesioan. Presbiterio
erdian aurrez jarria egon daiteke gurutze handi bat nahiz pazko zuzia nahiz esanahi
berezia izan lezakeen beste irudiren bat. Ordezkariak presbiteriora iristean,
kandelak eskuetan dituztela, irudi hori inguratuko dute (multzoa nahiz biribila
eginez, “talde” direla agerian jarriz) eta batzarburua eta irakurleak beren tokian
kokatu arte itxarongo dute. Orduan, irudiaren inguruan (edo aurrean) utziko dituzte
kandelak (egitekoa den nahiz egiten ari den sinodoaren irudi) eta beren tokietan
kokatuko dira.

Jauna, Zurekin gu bat eginik
edo Gipuzkoako Eliza
edo Zein gozo ta eder



Batzarburuaren agurra

e Aitaren eta Semearen eta Espiritu Santuaren izenean
e (Gotzainak nahiz apaizak): Jesu Kristo gure Jaunaren grazia, eta Jainko Aitaren maitasuna, eta
Espiritu Santuaren batasuna izan bedi zuekin.

(Zuzendaria laikoa denean) Jaungoiko gure Aita eta Jesu Kristo gure Jauna eman diezagutela
bere grazia eta bakea.

Batzarburuaren oharpena

Gipuzkoako eliz elkartea egiten ari den Sinodoarekin bat, Jaunaren izenean bildu gera otoitz-
ospakizun hau egiteko. Gure [parrokiako, pastoral barrutiko, elizbarrutiko] eliztar senide guztiak
gogoan eta bihotzean ditugula, Jainkoarengana jaso nahi dugu bihotza uste onez, Espiritu
Santuaren dohaina eskatzeko, geure burua eta ahalbide guztiak beraren Erreinuaren zerbitzura
jartzeko kemena izan dezagun. Eliz elkartearen lana, gure lana, ez da guri bururatu zaigun
proiektua, baizik eta Jainkoak gure onurarako, gizon-emakume guztion salbamenerako, duen
proiektua, Jesusek agertua eta aurrera eraman dezagun gure esku utzia.

Suma dezagun, Jainkoak misio horretarako gu bere lankide izatera deitu izanaren poza. Eta egin
dezagun otoitz:

Otoitza [SINODOKO OTOITZA (A eredua)]

Jesus Jauna, Zuk deituak, Zuk bilduak geran Gipuzkoako elizkideok
Zurekin nahi dugu Aitaganako bidea egin,

Zurekin Ebanjelioa bizi,

Zurekin berri ona eskaini gizaki guztiei.

Isur iezaguzu Espiritu Santuaren dohaina,

elkarrekin bat eginik ibil gaitezen,

sinodo-giroan, Berak gidaturik,

Zuk nahi bezalako elkarte ebanjelizatzaile izanez,

Jainko Aitaren aintzarako. Amen.

HITZAREN LITURGIA
San Paulo Apostoluak Korintoarren egindako gutunetik 1Ko 12,4-7.11

Senideok, era askotakoak dira dohainak, baina Espiritua bat bakarra; era askotakoak zerbitzuak,
baina Jauna bat bakarra; era askotakoak egintzak, baina Jainkoa bat bakarra, guztiei egintza
guztietara eragiten diena. Era ezberdinean azaltzen da bakoitzarengan Jainkoak ematen duen
Espiritua, baina beti denen onerako; izan ere, dena Espiritu batel berak egiten du, bere dohainak
nahi duen bezala bakoitzari emanez.

JAUNAK ESANA



96. [95] SALMOA 1-4a. 7-8a. 10-13

Ant.: Kanta Jaunari kantu berri,
egin baititu hainbat harrigarri

Kanta Jaunari kantu berria,
kanta Jaunari, lur osoa,
kanta Jaunari, bedeinka haren izena!

Hots egin egunez egun salbatzaile dela,
zabaldu haren ospea nazioetan,

haren mirariak herri guztietan.

Handia baita Jauna, guztiz goresgarria.

Ant.: Kanta Jaunari kantu berri...

Eman Jaunari, munduko herriok,
eman Jaunari ospea eta indarra,
eman Jaunari bere izen ospetsual

Esazue nazioetan: «Errege da Jauna.
Sendo ezarria dago mundua, ez du koloka egingo;
herriak zuzenbidez epaitzen ditu».

Ant.: Kanta Jaunari kantu berri...

Poztu bedi zerua, alaitu lurra,
egin beza orro itsasoak eta bertako guztiak,
egin festa landa zabalak eta bertan den guztiak.

Egin poz-oihu basoko zuhaitz guztiak
Jaunaren aurrean, badator eta,
badator lurra epaitzera.

Justiziaz epaituko du mundua,

eta leialtasunez herriak.

Ant.: Kanta Jaunari kantu berri...
Aleluia

R/. Aleluia
V/. Nik aukeratu zaituztet zuek, fruitu ugaria eta iraunkorra eman dezazuen. R/.

+ Jesu Kristoren Ebanjelioa San Joanen liburutik 15,12-17

Aldi hartan esan zien Jesusek bere ikasleei: “Hau da nire agindua: maita dezazuela elkar Nik maite
izan zaituztedan bezala. Ez die inork maitasun handiagorik adiskideei, bere burua haien alde
ematen duenak baino. Zuek nire adiskide izango zarete, Nik agintzen dizuedana egiten baduzue.
Aurrerantzean ez dizuet morroi deituko, morroiak ez baitu jakiten nagusiaren asmoen berri; zuei

adiskide deitzen dizuet, neure Aitak jakinarazitako guztia adierazi baitizuet. Ez ninduzuen zuek Ni
aukeratu; Nik aukeratu zintuztedan zuek. Eta eginkizun hau eman dizuet: edonon fruitu ugaria eta
iraunkorra eman dezazuela. Nire izenean Aitari eska diezaiozuen guztia emango dizue. Hauxe
agintzen dizuet: maita dezazuela elkar.

Beste testu bat, aukeran:
+ Jesu Kristoren Ebanjelioa San Lukasen liburutik 10, 1-11

Aldi hartan, Jaunak beste hirurogeita hamabi ikasle izendatu eta bere aurretik bidali zituen binaka,
Bera joatekoa zen herri eta toki guztietara. Eta esan zien: “

Homilia (edo, nahi bada, iruzkinak)

Edo:

Elkarri adieraztea: Nahi izanez gero eta egoki irizten bada, beste hau ere egin daiteke: elkarri
adieraztea, testigantza eran, Sinodorako prestaketa-lanean edota Sinodoa dela-eta, parrokiako
taldeetan nahiz ospakuntzetan, edota pastoral barrutiko parrokietan edota elizbarrutiko
artziprestaldeetan egiten ari direnaren azalpen laburra. Egoki izango da, testigantza aurkezten
duena zein taldeko, zein parrokiako edota zein artziprestaldeko den jakinaraztea. Testigantza labur
hori aldez aurretik ongi eta zehatz prestatua izatea komeniko da.

Isilunea (hiruzpalau minutuko isilunea, entzun nahiz esandakoa nork bere baitan hausnar dezan).
Gorazarrea abestu

Isilunearen ondoren, Sinodorako prestatuak leudekeen himnoetako bat abestu daiteke, espiritu
sinodala azpimarratzeko: Jauna, Zurekin edo Gipuzkoako Eliza

Eskariak
Batzarburuak

Jainkoaren beraren laguntza, Espirituaren eragina, ezinbestekoa dugu, Berak eman digun egitekoa
arretaz eta leial bete dezagun. Egin diezazkiogu, ba, Jesusen izenean, eskariak.

1. Eska dezagun Eliza osoa eta, zehazki, elizbarrutiko elkartea osatzen dugun artzain, arduradun
eta eliztar guztion alde: Jesusen berri ona elkarrekin bizitzea eta geure herrikideei eskaintzen
saiatzea izan dezagula geure helburu nagusia. Eska diezaiogun Jaunari.

2. Jesusen hitzaren arabera bizitzeko oztopoak sortzen edota zailtasunak etortzen zaizkigunean,
jakin dezagula apalki baina uste onez Jaunarengana jotzen, Espirituaren argitasuna eta kemena
eman diezagun. Eska diezaiogun Jaunari.

3. Jesusen mezua lur elkorrean ereiten ari garela diogu askotan, inork gutxik entzun eta are
gutxiagok onartzen duela iruditzen baitzaigu. Hori horrela izanik ere, ez dezagula lan horretan
inoiz etsi, Jesusen ahotsa izatera bultzatzen baikaitu Espirituak. Eska diezaiogun Jaunari.



4. Eska dezagun geure [parrokiako, pastoral barrutiko, elizbarrutiko] elkartearen alde: bidean
elkarrekin, sinodo-giroan beti, ibiltzera eragiten digun Espirituak sendo gaitzala fedean eta
itxaropenean, eta sutu gaitzala elkar-maitasunean. Eska diezaiogun Jaunari.

5. Andre Maria, Loiolako San Ignazio eta Jesusen testigu leial izan ditugun senide santuek egin
dezatela etengabe otoitz gure elkartearen alde, gizarte honen erdian Jainkoaren maitasunaren
testigu sutsua izan dadin, haiek bezala. Eska diezaiogun Jaunari.

Batzarburuak

Norbaitek beste eskariren bat egin nahi izango balu, egin beza orain (bizpahiru minutuko isilunea).
Jainko Jaun amultsua, Zuregan jartzen dugu geure uste on o0soa, sineste baitugu, zure Seme
Jesusek ekarri zigun eta mundu honetan egikaritu zuen zure salbamen-asmoa bizitzeko eta
senideei eskaintzeko kemena eta argitasuna emango digula Espiritu Santuak. Entzun ezazu gure
otoitz apala. Jesu Kristo gure Jaunaren bitartez. Amen.

Bakearen ohikunea

Batzarburuak

Espiritu Santuak ematen duen batasunari eusteko prest gaudela adieraziz, eman diezaiogun batak
besteari elkartzen gaituen bakea.

Batzarburuak

Espiritu berak eraginik, zuzen diezaiogun Jainkoari, eman diezaiokegun izenik ederrena, Jesusek
berak irakatsia, emanez: Abba! Aita!

(Kantuz) Gure Aita, zeruetan zerana...
Batzarburuak

Andre Maria otoitz-lagun izan dugu, Apostoluek Pentekoste-egunean afaltokian bezala. Abes
diezaiogun, gaur hemen bezala gure jardueretan ere beti lagun izan dezagun.

Agur, Jesusen Ama...

Bedeinkapena eta agurra

(Batzarburua gotzaina edota apaiza denean)
e Jauna zuekin...

e Bedeinka zaitzatela...
e Zoazte Jaunaren bakean.



(Batzarburua edo zuzendaria laikoa denean, “aitaren” eginez esan beza)

e Jaun ahalguztidun errukitsuak, Aitak, eta Semeak, eta Espiritu Santuak, bedeinka gaitzala eta
zaindu. Amen.
e Zoazte Jaunaren bakean.



